
ATASSUT      UPA14/136-1 

Knud Kristiansen     19.03.2014 

 

Kalaallit Nunaanni pinerluttulerinermut inatsisip aamma eqqartuussisarnermut inatsisip 

allanngortinneqarnerat pillugu Kalaallit Nunaanni inatsisit atuutsinneqalernernissaannut 

Namminersorlutik Oqartussat oqaaseqaataat pillugu Inatsisartut aalajangiiffigisassaattut 

siunnersuut. (Tarnikkut napparsimasut pineqaatissinneqarnikkut uninngasut aamma 

meeqqanik il.il. video aqqutigalugu apersuisarneq pillugit Kalaallit Nunaanni tarnikkut 

nappaatinut inatsimmik atuisarneq)  

(Ilaqutariinnermut Inatsisinillu Atuutsitsinermut Naalakkersuisoq) 

 

ATASSUT-miit pinerluttulerinermut inatsisip aamma eqqartuussisarnermut inatsisip 

allanngortinneqarnissaanut, ilassuserneqarnissaanut tunngatillugit matumuuna oqaatigissavarput, 

naapertuuttunngorsaanerit innersuunneqartut immikkoortut pingasuusut, inatsisinik atortitsinermi, 

aammalu eqqartuussisoqarnikkut sulinermi pisariaqartutut isigigatsigit. 

 

Piginnaatitsissut, tarnimikkut nappaatilinnik nammineersinnaajunnaarsitsineq, tarnikkut 

nappaatilinnik eqqartuussaasinermikkut uninngatitaasunut, allatigullu pinngitsaaliissummik 

iliuuseqarneq pillugu, Inatsisinik atortitsinermut Ministerip aalajangersaaneratigut, nunatsinni 

Inatsisartut inatsisaat atorneqarsinnaalissalluni. 

 

Kiisalu eqqartuussisarnermi inatsimmi, unnerluutiginnissumik taamaatitsinermut tunngasoq, aamma 

unnerluussummik tunuartitsineq pillugit maleruagassat annertusineqarnissaat. Suliap 

suliareqqilernissaanut piumasaqaatit eqqortinneqarsimappata, aalajangeeqqinnissamut 

piffissaliussaq qaangiutereersoq taamatut nutaamik aalajangiiffigineqarsinnaasunngornissaannut 

tunngassuteqartut. 

 

Taamatullu aamma meeqqat, soorlu kinguaassiutitigut atornerlunneqarsimasut, 

kannguttaatsuliorfigineqarismasulluunniit video atorlugu immiunneqarlutik apersorneqartarnerat, 

aalajangersakkamik eqqartuussisarnermut inatsimmut ilanngussinissaq, taamaasiornikkut 

aalajangersakkani meeqqat illersorneqarnerat aamma inatsisitigut annertusineqassaaq, soorunami 

aamma illua-tungaani pasineqartoq, imaluunniit suliami unnerluutigisaasup inatsisitigut 

illersorneqarnermi, illersuisoqarnermilu piginnaatitaaffii aamma tassani 

naapertuuttunngorsarneqassallutik. 

 

ATASSUT-miit innersuussutigineqartut akueralugit, innersuussutigissavarput, 

aappassaaneerneqartinnagit ataatsimiititaliami susassaqartumi suliarineqassasut.  

 


